Ma te hio fatata atu
i te oroa Iupiri
no te matahiti 1997

Ua amui atu vau e te haapao faufaa o te
Etaretia i te oroa 5 no mati o teie matahiti i
Tautira o tei ruru mai i na paroita atoa 13 no
te Tuhaa Hog, i raro aé i te aratairaa a te per-
etiteni e te Apooraa Tuhaa, Ua fatata 1.200
rahiraa taata i tairuru mai i taua mahana ra,
i roto i te hioraa. Mai tei itea i te tahi atu mau
Tuhaa, e tia ia parauhia e, tei nia te hui faa-
roo porotetani i te hoé ea papti o te aratai atu
ia na i roto i te oroa lupiri no te matahiti 1997,
e haamanao ai te nunaa faaroo atod no
Porinetia - e no Patitifa - i te piti-hanere-raa o
te matahiti o to te evaneria taeraa mai i 0
tatou nei, Ua riro te oroa 5 no mati o teie
matahiti, e parau mau, ei oroa o tei faaineine
ia tatou no te oroa lupiri no te matahiti 1997,
el orod atoa ra o tei haamanao ia tatou e, te
evaneria i porohia i 6 tatou nei i te matahiti
1797, o te hoé ia parau api oaoa o tei farii i te
rauraa e te taaéraa o te mau nunaa i te pae o
tereo e i te pae o te peu .., i rapae mai hoi i te
parau no te evaneria porohia e e fariihia, aita
e haafatataraa e e faaturaraa i te parau no te
ora, no te aroha e no te hau, mai ta tatou e ite
noa nei 4 i teie mahana i 6 tatou nei e i te ara
iroto i te parau no te hamani ino-raa tamarii,
no te taparahi-pohe-roa-raa i te taata no te
hoé nunaa é atu, no te haapao-noa-raa ia na
i te taime te pohe ra te hoé pae i te ati maa-
ore... i pthai atu. Mai te mau mitionare per-
etane i faaore i te patu no te atearaa tatou ia
ratou, na roto i to ratou tere poro evaneria i 6
tatou nei, ma te turaihia e te parau no te ora,
no te aroha e no te hau o ta ratou i ite i roto i
te Atua o ta te Pipiria e faaite ra, i teie maha-
na, ananahi e e amuri noa atu, ia riro noa
atoa te evaneria mai te hoé tapao o te haama-
nao tamau ia tatou i te tumu no to tatou tia-
raa e no to tatou vairaa mai i nia i te fenua nei :
no te ora, no te aroha e no te hau tatou. Ei
mauhaa tatou i roto i te rima no te Atua o ta
te Metia i haere mai e faaite i te ao nei no te
faatupuraa i te mau ohipa atoa o te haafaufaa
i te parau no te ora, no te archa e no te hau.
O te ravea hoé roa 1a e aita atu e ore ai tatou
e paremo i te mau are e i te mau matai no te
mata-é-raa e no te faatura-ore-raa i te taata. E
poroi teie na Tei hamani i teie nei ao e tei rahu
i te taata, o tei afaihia mai e te papaa i 6 tatou
e o tei afai atoa-hia e to tatou mau tupuna i
roto i te mau motu no Patitifa. | teie mahana,
tei ia tatou ra taua faufaa ra o ta tatou e faao-
hipa i roto i to tatou nunaa e i te mau vahi
atoa, ma te caoa. O tan ia i maramarama atu
i roto i te manao o te hoéd mama paari i
Tautira, o tei na 6 mai ia @1 e : «E oaoa iti rahi
ton i teie mahana, e peretiteni, i te mea e, ua
tae mai au i te outu no te oroa e haamanao ai
tatou i te 200 raa o te matahiti o to te evane-
ria taeraa mai i 6 tatou nei. Te tiaturi nei au e,
e tapae au i taua mahana ra e haamanao ai
tatou, no te taime roa i te 200 raa o te mata-
hiti o to te evaneria taeraa mai i 0 tatou nei».

